
				এই পাতাটির মুদ্রণ সংশোধন করা প্রয়োজন। 
؟
ও-গ্রামের জমিদারের নাম প্রিয়নাথ মুখোপাধ্যায়। প্রিয়ানাথবাবু মহাকুলীন ও অতিশয় ধনবান। যখন দেখিলেন, এক কুলের খাতিরে এত বড়লোক লইয়াও সৰ্বরূপগুণযুক্ত পাত্র বহু অনুসন্ধান করিয়াও মিলিল না, তখন তিনি কৌলীন্য-প্রথার উপর একেবারে চটিয়া গেলেন। গৃহিণীকে এ কথা বলিলে, তিনি বলিলেন, আমার এক বই মেয়ে নেই, আমার আর কুল নিয়ে কি হবে ?
গ্রামেই গুরুদেবের বাটী ; তঁাহার মত জিজ্ঞাসা করায় তিনি বলিলেন, হরি, হরি-এও কি কখন সম্ভব ? তোমার অর্থের ভাবনা নাই, কোন দরিদ্র কুলীন সন্তানকে কন্যা দান করিয়া, জামাতা ও কন্যা নিজের বাটিতেই রাখিয়া দাও-ইহা দেখিতেও ভাল হইবে, শুনিতেও ভাল হইবে, এত বড় বংশ, এত বড় কুল, ইহার মৰ্য্যাদা কি ছোট করিতে আছে। প্ৰিয়বাবু বাড়িতে আসিয়া এ কথা জানাইলেন ; গৃহিণী সাহিলাদে মত দিয়া বলিলেন তাই কর। যে কটা দিন বঁচি, কমলা আমার কাছেই থােক।
তাহাই হইল। দরিদ্র দেখিয়া বিবাহ দিয়া নিজের কাছেই রাখিবেন বলিয়া, প্ৰিয়বাবু এক দিবস মধুসুদন মুখুয্যে মহাশয়ের বাটিতে আসিয়া উপস্থিত হইলেন। মধুসুদন শৰ্ম্মা তখন যজমানবাটীতে নিত্যপূজা করিতে যাইতেছিলেন ; সহসা এত বড় সম্রােন্ত ব্যক্তির আগমনে অত্যন্ত সন্ধুচিত হইয়া পড়িলেন, কোথায় বসিতে দিবেন, তাহা খুজিয়া পাইলেন না।
প্রিয়বাবু বুঝিলেন, মধুসুদন কিঞ্চিত বিব্রত হইয়া পড়িয়াছেন ; হাসিয়া বলিলেন, মশায়ের নিকট কিছু প্রয়োজন আছে। চলুন, ভিতরে গিয়ে বসি ।
আজ্ঞে হাঁ-চলুন ; কিন্তু-তা- ना-डा किछूछे नम्र-*फ़लूम, बहन नकल कथा दलछि । তখন দুইজনে চণ্ডীমণ্ডপে আসিয়া বসিলেন। প্ৰিয়বাবু বলিলেন, আপনার ভাগিনেয়টি কোথায় ?

